
Við konseptbilinum Volvo Con­
cept You vísa Volvo, hvussu teirra 
luksusbilar fara at síggja út í fram­
tíðini. 

Volvo Concept You er ein stórur 
luksussedan við nýggjum desig­
ni í skandinaviskum stíli. Bilurin 

varð sýndur fram á altjóða bila­
framsýningini í Frankfurt í sep­
tember.

Sambært Volvo verður Concept 
You ein av tryggastu og mest fram­
komnu bilum, tá hann einaferð 
kemur á marknaðin.  

Volvo Concept You

Franskar nýggjheitir
PSA Peugeot Citroën koma í 2012 á 
marknaðin við hvør sínum nýggj­
um SUV. Talan er um Citroën C4 
Aircross og Peugeot 4008, sum báðir 
eru bygdir yvir sama plattform sum 
Mitsubishi ASX.

Báðir koma við teimum væl 
kendu 1,6 og 2.0 litra HDI-diesel­

motorunum umframt bensinút­
gávum. 

Dieselútgávurnar kunnu 
fáast sum 4x4. 

Tekniskt eru Citroën C4 
Aircross og Peugeot 4008 
heilt eins, hóast teir hava 
hvør sín identitet.

Peugeot 4008 og Citroën C4 Aircross eru 
somu bilar við hvør sínum identiteti 


